
ЕЎРАІНАЎСКІ ЛЁТАПІС, частка ру- 
капіснага зборніка канца 17 ст. Вы- 
карыстана часткова белая і жоўтая 
папера. Пераплёт — дубовыя дошкі, 
абцягнутыя скурай. Змяшчае 534 ар- 
кушы. На адным з Lx у пачатку збор- 
ніка пазначана: «Рукапіс падараваны 
архіву Міністэрства замежных спраў 
надворным саветнікам П.Еўраіна- 
вым у 1814 г.». Складаецца з розных 
матэрыялаў. Змест датычыцца ў асн. 
гісторыі ўсх. славян. Першая частка 
пачынаецца словамі: «От летописца 
избрано вкратце о начале родосло
вия от Адама первого дни и от коего 
колена его поидоша царие...» i завяр- 
шаецца паведамленнем аб выбран- 
ні на царства Міхаіла Фёдаравіча Ра-

манава, 2-я — «Сказание, чего ради 
Великаго Новаграда архиепископы 
на главах своих носят белые клабу- 
ки...», 3-я — «Краника, сииречь лето
писец от великого князя Василя Ива
новича...», 4-я — «Написание вкратце 
о царех московских», 5-я — «Род го
сударей великих московских уделных 
князей», 6-я — «Киевский летопи
сец». Завяршае Е.л. «Книга Великого 
княжества Литовского и Жемоицка- 
го», якая паведамляе аб смерці Жыгі- 
монта I і шлюбе Жыгімонта II Аўгуста 
з Барбарай Радзівіл. Рукапіс зберага- 
ецца ў Рас. дзярж. архіве стараж. актаў 
у Маскве. Апублікаваны ў «Поўным 
зборы рускіх летапісаў» (т. 35, 1980).

Л і т Летописи белорусско-литов
ские. М., 1980; У л а щ и к  Н.Н. Введение 
в изучение белорусско-литовского лето
писания. М., 1985. В.І.Еўмянькоў.

